
యఖిలధాత్రీస్థలి నగ్రజనేతల

             కలరనిచ్చినచారి దెలియరాదె!

లీలచే క్షత్రియాళి ననేకచర్యల

             దెగటార్చిన కడంక దెలియరాదె!

సరసకాండాసనసరణి కేదైన నా

             దృష్టి కాననిజాడ దెలియరాదె!

తెలియకే కాక నన్నిట్లు తేఁగటిల్ల

నాడి, నీరాచసిరిఁ దెగియాడ నేల

కఠిన నిద్దఱి చక్కట కలిగినట్టి

ధృతి గదిసినంతనే తేటతెల్లగాదె.

	మ.	
ఘనకైలాసధరిత్రి శక్తిధరసాంగత్యస్థితిన్ సాయకా

సనసంజాతకలాచ్ఛటల్ కిసలయాస్త్రచ్ఛేదిచే నేరఁగా

చన గండస్థలి తల్లడిల్లఁగ సహస్రారస్థలిన్ శస్త్రచం

డననాదక్రియ నాలకించి చనినాడన్ దానిఛాయం గనన్.

	తే.	
అంధకారి శరాసనయష్టిఁ గనక,

యకట! యెక్కిడరాయన నతనినాల్క

యేకరణి నాడెగాక యెక్కిడఁగ నట్టి

కే లదె ట్లాడెరా రాజకీటకేశ.

	క.	
నానిననలినట్టియ యా

హావలినాస్త్రారి దనియ హంక్రియచేతన్

లేనిసడి చేసి గెలిచెద

కానీ క్షత్రియకనిష్ఠ కడచి చనియెదే!

	క.	
క్షత్రియసంతతినెల్లన్

ధాత్రీశాద్యఖిలఖచరతతి గనఁగా ని

క్షత్రక్రియఁ జేసిన నా

క్షాత్రస్థితిఁ దెలియరాదె సంఘర్షణచేన్.

		 ఈ పేజీలో చివరి మార్పు 28 జనవరి 2023న 01:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

